
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër portalit Veriu.info 

 

 

Këshilli i Mediave të Shkruara të Kosovës në mbledhjen e 

tij të mbajtur më 25 shtator 2019, shqyrtoi ankesën e Vlora 

Krasniqi kundër portalit të lajmeve Veriu.info lidhur me 

artikullin “Mobile shop FITA e mashtroi, qytetarja e bën 

aktin patriotik”, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  

 

 

 

 

 



 

 

A R S Y E T I M I 

 

 

 

Ankesa ka të bëjë me shkrimin e publikuar në portalin e 

lajmeve Veriu.info me titullin “Mobile shop FITA e 

mashtroi, qytetarja e bën aktin patriotik”. Pretendimet 

janë se përmes publikimit është shkelur Kreu IV (E drejta 

për t’u përgjigjur) pika 3 e Kodit të Mediave të Shkruara. 

 

Lajmi është shkruar në portalin e lajmeve Veriu.info dhe 

objekt i kësaj ankese është teskti i shkruar, e që 

rrjedhimisht ankesa është e lejueshme për trajtim dhe e 

afatshme. 

 

Pas shqyrtimi të ankesës dhe leximit të artikullit, KMShK 

gjen se ankesa është e bazuar. Për shkak se media në rastin 

në fjalë ka publikuar një postim të një qytetari në rrjetin 

social ku akuzohet një kompani e caktuar për mos dhënie të 

kuponit fiskal, por që media nuk e merr mundimin që ta merr 

opinionin e palës tjetër, por vetë e vendos si lajm komplet 

postimin.  

 

Kreu IV (e drejta për t’u përgjigjur), Pika 3 e Kodit të 

Mediave të Shkruara thotë: gjatë raportimit dhe komentimit 

të ngjarjes kundërthënëse, gazetat, portalet dhe agjencitë 

e lajmeve do të përpiqen t’i dëgjojnë dhe do t’i 

përfaqësojnë te gjitha palët e përfshira. Nëse njëra palë 

refuzon ti përgjigjet gazetarit, publikimi do të duhej ta 

theksoj këtë refuzim gjatë raportimit. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


